
An tAcht um Shaoráil Faisnéise

Leabhar Tagartha Alt 15 & 16

Treoir maidir le 
Feidhmeanna, Taifid, Rialacha agus Cleachtais an Choiste Chomhairligh Náisiúnta Drugaí 

Meitheamh 2006

Cúlra

Cuireadh an leabhar tagartha seo, An Coiste Comhairleach Náisiúnta Drugaí (NACD), Saoráil Faisnéise, Ailt 15 agus 16 – Treoir maidir le Feidhmeanna, Taifid, Rialacha agus Cleachtais an Choiste Chomhairligh Náisiúnta Drugaí, le chéile de réir an Achta um Shaoráil Faisnéise 1997, arna leasú ag an Acht um Shaoráil Faisnéise 2003. Gach tagairt a dhéantar sa lámhleabhar seo d’Acht nó d’Achtanna um Shaoráil Faisnéise, baineann siad le hAcht 1997 arna leasú ag Acht 2003.
Bhunaigh na hAchtanna um Shaoráil Faisnéise (FOI), a tháinig i bhfeidhm an 21 Aibreán 1998, trí cheart reachtúla nua: 
· ceart dlíthiúil gach duine faisnéis atá á coinneáil ag comhlachtaí poiblí a rochtain; 
· ceart dlíthiúil gach duine chun faisnéis oifigiúil a bhaineann leis no léi féin a leasú sa chás go bhfuil an fhaisnéis sin neamhlán, míchruinn nó míthreorach; agus

· ceart dlíthiúil chun cúiseanna a bhaineann le cinntí a bhfuil tionchar acu air nó uirthi féin a fháil.

Dearbhaíonn na hAchtanna cearta bhaill an phobail chun faisnéis oifigiúil a rochtain chomh fada agus is féidir ag teacht le leas an phobail agus le cearta príobháideachais daoine aonair.

Cuspóir an Leabhair Thagartha

Rinneadh an leabhar tagartha seo a chur le chéile agus a fhoilsiú de réir cheanglais Ailt 15 agus 16 de na hAchtanna FOI.

Faoi réir Alt 15 den Acht, is é is cuspóir leis an leabhar tagartha seo éascaíocht a dhéanamh do rochtain ar fhaisnéis oifigiúil atá i seilbh an Choiste Chomhairligh Náisiúnta Drugaí, trí chuntas a thabhairt ar struchtúr, ar fheidhmeanna agus ar sheirbhísí an NACD, agus ar an gcaoi ar féidir leas a bhaint na seirbhísí, eolas ar aicmí na dtaifead atá á gcoinneáil, agus faisnéis ar an gcaoi ar féidir iarratas a dhéanamh chuig an NACD faoi na hAchtanna um Shaoráil Faisnéise, 1997 agus 2003.

Éilítear faoi Alt 16 den Acht FOI go bhfoilseoidh an NACD leabhar ina bhfuil na rialacha, na nósanna imeachta, na cleachtais agus na léirmhínithe a úsáideann an NACD.

Conas an Leabhar Tagartha seo a úsáid

Tá an leabhar seo roinnte ina dhá chuid.

Cuid 1 den Leabhar – Rochtain ar Fhaisnéis – déanann an chuid seo míniú ar an gcaoi ar féidir faisnéis an NACD a rochtain mar aon leis na táillí lena mbainfeadh.

Cuid 2 den Leabhar – Ról agus Struchtúr an NACD – leagann an chuid seo amach ról an Choiste Chomhairligh Náisiúnta Drugaí agus a struchtúr eagraíochtúil. Tugann an chuid seo cuntas ar eagrú agus ar struchtúr inmheánach an NACD. Cuirtear an fhaisnéis ar fáil faoi na ceannteidil seo a leanas:
· Ról – cur síos ar obair, ráiteas misin, físeanna agus luachanna an NACD; 
· Struchtúr – mionsonraí maidir le struchtúr foirne an NACD, an Choiste agus an Fho-Choiste;

· An obair a dhéanaimid – achoimre ar phríomhghníomhaíochtaí an NACD;

· Aicmí na dtaifead atá inár seilbh – mionsonraí ar na taifid atá i seilbh an NACD;

· Pointí teagmhála– conas dul i dteagmháil leis an NACD chun cúnamh a fháil;

· Rialacha agus Cleachtais – cuirtear an fhaisnéis seo ar fáil faoi réir Alt 16 den Acht FOI arna leasú agus faoi réir na rialacha agus na gcleachtas a rialaíonn obair an NACD.

Fáil ar an Leabhar seo

Is féidir cóipeanna den fhoilseachán seo a fháil saor in aisce ónár láithreán gréasáin www.nacd.ie agus ó oifigí an NACD ach iad a iarraidh.

Cuid 1 - Rochtain ar Fhaisnéis

Conas teacht ar fhaisnéis

Faisnéis a mBíonn Fáil Uirthi de Ghnáth
Tá an fhaisnéis seo ar fad le fáil ar láithreán gréasáin an NACD nó ó oifig an NACD.

· Ráiteas Misin, Luachanna, Feidhmeanna

· Ballraíocht na gCoistí, Struchtúr na Foirne, ainmneacha agus róil

· Clár Oibre gach coiste (Iarmhairtí, Leitheadúlacht, Cosc, Cóireáil, Treochtaí maidir le Luathrabhadh)

· Nuacht agus Imeachtaí 
· Plean Gnó an NACD

· Foilseacháin (ar fáil le híoslódáil ó láithreán gréasáin an NACD, www.nacd.ie)

· Gníomhaíochtaí Taighde agus Maoiniú, Tairiscintí Reatha agus Roimhe seo, agus Deontais  
Iarratais faoin Acht um Shaoráil Faisnéise

Faoin Acht um Shaoráil Faisnéise, tá duine ar bith i dteideal iarratas a dhéanamh ar rochtain ar fhaisnéis nach bhfuil ar fáil go poiblí ar shlí eile. Tá ceart ag gach duine:
· Teacht ar thaifid shonracha arna gcoinneáil ag an NACD, a bhaineann leis na nithe thuasluaite agus nach bhfuil i measc dhíolúintí an Achta.

· Faisnéis phearsanta maidir leis an duine féin atá á coinneáil againn a cheartú i gcás ina bhfuil an fhaisnéis sin míchruinn, neamhiomlán nó míthreorach.

· Teacht ar chúiseanna le cinntí a rinne an NACD agus a bhaineann go díreach leis an duine féin.

Tagann na taifid seo a leanas faoi réim an Achta:

· Gach taifead a bhaineann le faisnéis phearsanta arna gcoinneáil ag an NACD, is cuma cén uair a cruthaíodh é
· Gach taifead eile a cruthaíodh tar éis thosach feidhme an Achta, i.e. 21 Aibreán 1998.   Meán Fómhair 2000 i gcás an NACD. 
· Aon taifead eile is gá chun taifead reatha a thuiscint.

· Taifid phearsanta a bhaineann leis an bhfoireann reatha arna gcruthú ón 21 Aibreán 1995 ar aghaidh agus taifid a cruthaíodh roimh an dáta sin i gcás go bhfuiltear á n-úsáid nó go bhfuiltear ag beartú iad a úsáid ar bhealach a chuirfeadh isteach ar an duine sin ar shlí dhiúltach nó a d’fhéadfadh cur isteach ar an duine sin ar shlí dhiúltach. Meán Fómhair 2000 i gcás an NACD.
Tá na taifid seo a leanas díolúnaithe faoi réim an Achta:

· Tá gach taifead atá ina chuid de phróiseas idirbheartaíochta an NACD faoi Alt 20 agus a bhaineann le taighde coimisiúnaithe, díolúnaithe.  Baineann tábhacht nach beag leis sin ó thaobh phróiseas taighde an NACD de, arb é is toradh ar an taighde sin comhairle a chur ar an Rialtas agus, go minic, is féidir leis an NACD míonna a chaitheamh ag measúnú tuarascála cé go mbeadh an conraitheoir tar éis é a thabhairt chun críche.  
· Beidh gach taifead a cuireadh le chéile ó shonraí nó ó fhaisnéis a cuireadh ar fáil don NACD faoi rún ag cruinnithe, ag cruinnithe fochoiste, ag cruinnithe grúpa chomhairligh taighde agus mar chuid den phróiseas a bhaineann le páipéir faisnéise a chur le chéile don Choiste agus don Rialtas díolúnaithe faoi alt 23 agus faoi alt 26.

De ghnáth, tá sé d’oibleagáid ar an NACD freagra a thabhairt ar iarratas laistigh de 4 seachtaine. Is éard is brí le seachtain de réir an Achta cúig lá dhálacha as a chéile, cé is moite de laethanta Sathairn agus laethanta saoire poiblí (tá laethanta Domhnaigh díolúnaithe freisin, ós rud é nach laethanta dálacha iad).  
Ba chóir iarratais faoin Acht FOI a sheoladh chuig: 
An tOifigeach um Shaoráil Faisnéise

D’iarratas a chur le chéile

1. Ba chóir an t-iarratas a dhéanamh i scríbhinn agus, más gá, an táille chuí a chur leis (féach ”táillí” thíos). Ba chóir an táille chuí a íoc le hordú poist, le dréacht bainc, nó le seic a bheadh iníoctha leis an Roinn Gnóthaí Pobail, Tuaithe agus Gaeltachta.  Ná seol airgead tirim chugainn. 
2. Ba chóir a lua ar an iarratas go bhfuil an fhaisnéis á lorg faoin Acht um Shaoráil Faisnéise. Seiceáil le do thoil nach bhfuil an fhaisnéis sin atá de dhíth ort le fáil ar ár láithreán gréasáin cheana.
3. Má bhíonn freagra i bhformáid faoi leith uait i.e. fótachóip, diosca ríomhaire etc., is ceart é sin a lua san iarratas (Féach Táillí).

4. Bí chomh mionsonrach agus chomh sainiúil agus is féidir, le do thoil, agus an t-iarratas á chur le chéile agat. Cuideoidh sé sin go mór leis an NACD agus é ag déileáil leis an iarratas. D’fhéadfadh sé na táillí a bhaineann le faisnéis a chuardach agus a fháil a laghdú, freisin, sa chás go mbeadh táillí den chineál sin le híoc. Nuair is féidir in aon chor, luaigh an tréimhse ama lena mbaineann na taifid atá á lorg agat, e.g. taifid a cruthaíodh idir Bealtaine 2003 agus Nollaig 2003. Má bhíonn deacracht agat agus an t-iarratas á chur le chéile agat, beidh foireann an NACD sásta cuidiú leat.
5. Tharlódh go n-iarrfaí ort deimhniú ar d’aitheantas a thabhairt, go háirithe agus faisnéis phearsanta á lorg agat. Dá bhrí sin, d’fhéadfaí a iarraidh ort Teastas Breithe, Ceadúnas Tiomána, Pas nó cineál eile aitheantais inghlactha a chur ar fáil.

6. Tabhair uimhir ghutháin lae le do thoil, más féidir, le gur féidir dul i dteagmháil leat go tapa más gá mionsonraí d’iarratais a chinntiú.

7. Tabharfaidh an NACD cúnamh agus fáilte do bhaill an phobail a iarrann comhairle maidir le hiarratas a dhéanamh.

Cúnamh do dhaoine faoi mhíchumas

Tá foireann an NACD ar fáil le cúnamh a thabhairt do dhaoine atá faoi mhíchumas agus ar mian leo leas a bhaint as a gcearta faoin Acht FOI (e.g. glacadh le hiarratais ó bhéal ó dhaoine nach bhfuil ar a gcumas léamh, priontáil agus/nó scríobh de bharr míchumais, agus ar an gcaoi sin a chur ar chumas an iarratasóra taifid a iniúchadh nó taifid a fháil mínithe dóibh).

An Té a dhéanann Cinntí FOI

Is í Ms. Mary Jane Trimble Oifigeach FOI an Choiste Chomhairligh Náisiúnta Drugaí. Beidh an tOifigeach FOI freagrach as déileáil le hiarratais FOI. Is é an tUas. Alan Gaffney a dhéanann cinntí FOI. Ba chóir iarratais ar achomhairc inmheánacha a sheoladh chuig Ms. Mairéad Lyons; ina dhiaidh sin ní mór achomhairc a dhéanamh go díreach chuig an gCoimisinéir Faisnéise.
Admhóidh an NACD iarratais FOI a bheith faighte acu tráth nach déanaí ná coicís ó dháta faighte na n-iarratas sin.  Déileálann an tOifigeach FOI leis an iarratas, téann sí i dteagmháil leis an té a rinne an t-iarratas más cuí, agus déantar cinneadh faoin ábhar.  
Cearta maidir le hAthbhreithniú agus Achomharc 

Leagann an tAcht amach sraith díolúintí chun faisnéis íogair a chosaint i gcás gur dócha go ndéanfadh nochtadh na faisnéise sin dochar do phríomhleasanna an Stáit nó tríú páirtithe.  Nuair a bhaineann Comhlacht Poiblí leas as na forálacha sin chun faisnéis a choinneáil siar, féadfar an cinneadh a achomharc.  Féadfar achomharc a dhéanamh freisin i leith cinntí a bhaineann le rochtain a chur ar athló, le táillí, le cineálacha rochtana, etc. Seo a leanas mionsonraí na sásraí achomhairc: 
Athbhreithniú Inmheánach 
Féadfaidh tú athbhreithniú inmheánach ar an gcinneadh tosaigh a iarraidh agus is é Stiúrthóir an NACD a dhéanfaidh an t-athbhreithniú sin, sa chás:

(a) 
go bhfuil tú míshásta leis an gcéad fhreagra a fuair tú, i.e. diúltú maidir le faisnéis a thabhairt, cineál na rochtana, táillí, etc; nó 
(b)
nach bhfuair tú freagra laistigh de cheithre seachtaine ón gcéad iarratas. Glactar leis seo mar dhiúltú do d’iarratas agus beireann sé cead duit leanúint ar aghaidh chuig athbhreithniú inmheánach.
Ba chóir iarratais ar athbhreithniú inmheánach a dhéanamh i scríbhinn agus, más gá, an táille chuí a chur leo (féach ‘Táillí’ thíos), agus iad a sheoladh chuig:

Achomhairc Inmheánacha um Shaoráil Faisnéise

Ba chóir an táille chuí a íoc le hordú poist, le dréacht bainc, nó le seic a bheadh iníoctha leis an Roinn Gnóthaí Pobail, Tuaithe agus Gaeltachta.

Ní mór iarratas den chineál sin ar athbhreithniú inmheánach a sheoladh isteach laistigh de cheithre seachtaine ón gcéad chinneadh. Ní mór don NACD an t-athbhreithniú a chríochnú laistigh de thrí seachtaine. Ní mór athbhreithniú a thabhairt chun críche sular féidir achomharc a dhéanamh chuig Oifig an Choimisinéara Faisnéise.  

Athbhreithniú ag an gCoimisinéir Faisnéise

Ach athbhreithniú inmheánach a bheith tugtha chun críche, féadfaidh tú athbhreithniú neamhspleách a lorg ón gCoimisinéir Faisnéise i dtaca leis an gcinneadh. Sa chás, freisin, nach bhfuair tú freagra ar d’iarratas ar athbhreithniú inmheánach laistigh de thrí seachtaine, meastar é sin a bheith ina dhiúltú agus féadfaidh tú an scéal a achomharc chuig an gCoimisinéir Faisnéise.
Féadfar achomhairc i scríbhinn, agus an táille chuí faoi iamh, más cuí (féach Táillí thíos), a dhéanamh go díreach chuig an gCoimisinéir Faisnéise ag an seoladh seo a leanas: 
Oifig an Choimisinéara Faisnéise

18 Sráid Chill Mochargán Íochtarach,

Baile Átha Cliath 2 
Teileafón: 
01-6395689
Facs:

01-6395676
Ríomhphost:
info@oic.ie
Láithreán Gréasáin: 
http://www.oic.ie
Táillí

Tabhair faoi deara le do thoil gur chóir an táille chuí a íoc le hordú poist, le dréacht bainc, nó le seic a bheadh iníoctha leis an Roinn Gnóthaí Pobail, Tuaithe agus Gaeltachta. Ná seol airgead tirim chugainn.
Táille Iarratais

Ní mór táille chaighdeánach iarratais €15 a bheith ag gabháil le gach iarratas FOI a dhéantar faoi alt 7 den Acht maidir le rochtain ar thaifead nó ar thaifid a bhfuil faisnéis neamhphearsanta iontu.

Bíonn táille laghdaithe €10 i gceist má bhíonn cárta leighis ag an té a dhéanann an t-iarratas sin.

Tá na hiarratais seo a leanas díolúnaithe ó tháillí iarratais:

(a) Iarratas faoi alt 7 ar thaifead nó ar thaifid nach bhfuil iontu ach faisnéis phearsanta a bhaineann leis an té a rinne an t-iarratas.

(b) Iarratas faoi alt 17 (ceart maidir le taifid a bhaineann le faisnéis phearsanta a leasú).

(c) Iarratas faoi alt 18 (ceart duine rochtain a fháil ar fhaisnéis a bhaineann le gníomhartha comhlachtaí poiblí a imríonn tionchar ar an duine sin).

Táillí i leith Athbhreithniú Inmheánach

Ní mór táille chaighdeánach iarratais €75 a bheith ag gabháil le gach iarratas ar athbhreithniú inmheánach faoi alt 14 den Acht.

Bíonn táille laghdaithe €25 i gceist más sealbhóir cárta leighis é/í an duine a bhíonn ag déanamh an iarratais nó más cleithiúnaí sealbhóir cárta leighis é/í.

Tá na hiarratais seo a leanas ar athbhreithniú inmheánach díolúnaithe ó tháillí:

(a) Iarratas a bhaineann le cinneadh i dtaca le taifid nach bhfuil iontu ach faisnéis phearsanta a bhaineann leis an té a rinne an t-iarratas.

(b) Iarratas a bhaineann le cinneadh faoi alt 17 (ceart maidir le taifid a bhaineann le faisnéis phearsanta a leasú).

(c) Iarratas a bhaineann le cinneadh faoi alt 18 (ceart duine rochtain a fháil ar fhaisnéis a bhaineann le gníomhartha comhlachtaí poiblí a imríonn tionchar ar an duine sin).

(d) Iarratas i dtaca le cinneadh maidir le táille nó éarlais a ghearradh nó maidir le táille nó éarlais de shuim faoi leith a ghearradh.

(e) Achomharc i gcoinne cinnidh a mheastar a bheith ina dhiúltú de bharr nár tugadh freagra ar an gcéad iarratas laistigh de na srianta ama éilithe.

Táillí d’athbhreithniú ag an gCoimisinéir Faisnéise

Ní mór táille chaighdeánach iarratais €150 a bheith ag gabháil le hiarratais chuig an gCoimisinéir Faisnéise maidir le hathbhreithniú a dhéanamh ar chinntí a dhéanann comhlachtaí poiblí faoi alt 34 den Acht.

Bíonn táille laghdaithe €50 i gceist sa chás: 

(a)
gur sealbhóir cárta leighis é/í an duine a bhíonn ag déanamh an iarratais nó gur cleithiúnaí sealbhóir cárta leighis é/í.
(b)
go bhfuil an duine sonraithe in alt 29(2) i.e. tríú páirtí ag a bhfuil an ceart achomharc a dhéanamh go díreach chuig an gCoimisinéir Faisnéise i gcás go ndéanann comhlacht poiblí cinneadh an fhaisnéis a bhíonn acu a scaoileadh uathu ar bhonn leas an phobail.
Maidir leis na hiarratais seo a leanas chuig an gCoimisinéir Faisnéise, ní gá táille iarratais a chur leo:

(a) Iarratas a bhaineann le taifid nach bhfuil iontu ach faisnéis phearsanta a bhaineann leis an té a rinne an t-iarratas.

(b) Iarratas a bhaineann le cinneadh faoi alt 17 (ceart maidir le taifid a bhaineann le faisnéis phearsanta a leasú).

(c) Iarratas a bhaineann le cinneadh faoi alt 18 (ceart duine rochtain a fháil ar fhaisnéis a bhaineann le gníomhartha comhlachtaí poiblí a imríonn tionchar ar an duine sin).

(d) Iarratas a bhaineann le cinneadh maidir le táillí nó éarlais níos mó ná €25.00 a ghearradh faoi alt 47 chun taifid a chuardach agus a fháil agus a fhótachóipeáil (maidir le cinntí a bhaineann le táillí nó éarlais níos lú ná €25.00 a ghearradh chun taifid a chuardach agus a fháil agus/nó a fhótachóipeáil, ní thig leis an gCoimisinéir Faisnéise achomharc a dhéanamh orthusan).

(e) Iarratas a bhaineann le cinneadh maidir le táille a ghearradh faoi alt 47(6A), nó táille de shuim faoi leith a ghearradh faoi alt 47(6A), ar an mbonn go bhfuil níos mó sna taifid sin ná faisnéis phearsanta a bhaineann leis an té a rinne an t-iarratas nó ar an mbonn nach sealbhóir cárta leighis é/í an té a rinne an t-iarratas nó nach cleithiúnaí sealbhóir cárta leighis é/í.

(f) Achomharc i gcoinne cinnidh ó athbhreithniú inmheánach a mheastar a bheith ina dhiúltú de bharr nach ndearnadh an cinneadh laistigh de na srianta ama éilithe.

Táillí a bhaineann le Cuardach agus Aisghabháil agus Fótachóipeáil
Féadfar táillí a ghearradh freisin as taifid a chuardach agus a aisghabháil, mar seo a leanas:

· Chomh fada agus a bhaineann le taifid phearsanta, beidh táillí i gceist don chostas a bhaineann leis na taifid a iarradh a chóipeáil.

· Chomh fada agus a bhaineann le faisnéis (neamhphearsanta) eile, féadfar táillí a ghearradh i leith an ama a caitheadh ag lorg agus ag cóipeáil na dtaifead, bunaithe ar an ngnáthráta €20.95 san uair an chloig. Ní bheidh aon táillí i gceist i leith an ama a chaitheann comhlachtaí poiblí ag déanamh iarratais a mheas. 
D’fhéadfadh éarlais a bheith iníoctha sa chás gur dóigh go mbeidh an táille iomlán níos mó ná €50.79.  I gcásanna den chineál sin, cabhróimid, má iarrtar sin orainne, le ball an phobail an t-iarratas a leasú d’fhonn mhéid na héarlaise a laghdú nó a dhíothú. 
Féadfar táillí a mhaitheamh sna cásanna seo a leanas:

· i gcás gur mhó an costas a bhainfeadh leis an táille a bhailiú agus a chur chun cuntais ná méid na táille féin; nó

· i gcás go gcuideodh an fhaisnéis go mór le tuiscint a fháil ar shaincheist a mbaineann tábhacht náisiúnta léi; nó

· i gcás faisnéise pearsanta, i gcásanna nach mbeadh táillí den chineál sin réasúnach, ag féachaint do mhaoin an iarratasóra.

Leagann alt 47 den Acht FOI amach na rialacha a bhaineann le táillí cuardaigh agus aisghabhála.  Seo a leanas na táillí atá leagtha síos faoi láthair de réir Ionstraimí Reachtúla Uimh. 264 de 2003, 139 de 1998 agus 13 de 1997:
· €20.95 san uair an chloig – cuardach agus aisghabháil

· €0.04 in aghaidh gach bileoige a fhótachóipeáiltear

· €0.51 in aghaidh gach diosca ríomhaire 3½ orlach
· €10.16 in aghaidh gach CD-ROM

Cuid 2 – Ról agus Struchtúr an NACD 

Faisnéis Mhion ar Struchtúr agus ar Eagrú an NACD

Ráiteas Misin

Tá geallta ag an NACD: 
· Tacú leis an Rialtas chun na hiarmhairtí sláinte, sóisialta agus eacnamaíocha a bhaineann le mí-úsáid drugaí a laghdú go mór trí shonraí agus anailís ar thaighde a chur ar fáil in am tráth. 
· Athbhreithniú a dhéanamh ar a bhonn eolais, agus bearnaí ar féidir aghaidh a thabhairt orthu trí thaighde a shonrú  
· Cinntiú go mbíonn an fhianaise ó thaighde eolaíochta ina bonn do bheartas a cheapadh, do sheirbhísí a fhorbairt agus d’fheabhas a dhéanamh go leanúnach ar gach cur chuige dá chuid chun dul i ngleic le mí-úsáid drugaí in Éirinn. 
· Oibriú go dlúth leis an Rannán um Thaighde ar Mhí-úsáid Drugaí de chuid an Bhoird Taighde Sláinte, agus comhairle a chur ar fáil, iarrachtaí taighde a chomhordú agus an leas is mó is féidir a bhaint as acmhainní. 
· Tacú le hIonad Cáipéisí Náisiúnta a bhunú 
· Dul i gcomhairle leis na gníomhaireachtaí ábhartha náisiúnta chun taighde agus acmhainní a chomhordú. 
· Rannpháirtíocht raon leathan páirtithe a chinntiú go náisiúnta chun a chuid riachtanas taighde a chomhlíonadh agus chun torthaí an taighde a scaipeadh. 
· Freastal ar gach gníomhaíocht um laghdú mí-úsáide drugaí trí thorthaí, eolas agus sonraí taighde a scaipeadh go héifeachtach agus dá bhrí sin an taighde a nascadh leis an gcleachtas.
Fís

Fócas náisiúnta a chur ar fáil do gach iarracht eolasach atá mar bhonn le beartas na hÉireann i dtaca le mí-úsáid drugaí.

Luachanna

Chomhaontaigh an NACD go mbeadh na luachanna seo a leanas ina dtreoir do chur i bhfeidhm a chláir oibre. Déanfaidh an NACD na nithe seo a leanas:
· bainisteoidh sé éagsúlacht a bhallraíochta agus tabharfaidh sé faoi chur chuige comhaontaithe maidir le cinntí a dhéanamh 
· cothóidh sé cultúr ina mbainfidh meas, dínit, trédhearcacht agus cothroime le gach oibríocht dá chuid 
· cothóidh sé cainteanna mar bhealach chun cothromaíocht a bhaint amach idir tuairimí agus eispéiris éagsúla maidir le mí-úsáid drugaí in Éirinn 
· beidh sé oibiachtúil agus faisnéis á bailiú agus á scaipeadh aige, ag teacht leis an ngealltanas a tugadh sa Straitéis Náisiúnta Drugaí 2001 - 2008 
· tabharfaidh sé gealltanas na caighdeáin feabhais agus iompair eiticiúil is airde is féidir a bhaint amach 
· lorgóidh sé deiseanna comhoibrithe agus comhpháirtíochtaí a chuideoidh go mór lena sprioc a bhaint amach agus comhoibreoidh sé le gach duine a rachadh bonn eolais an NACD chun tairbhe dóibh. 

Beartas an NACD maidir le Rúndacht

Geallann an NACD caitheamh faoi rún le cibé faisnéis a chuireann daoine aonair nó eile ar fáil don NACD, faoi réir ár gcuid oibleagáidí faoin dlí, (An tAcht um Chosaint Sonraí 1988, Rialacháin na gComhphobal Eorpach um Chosaint Sonraí 2001) lena n-áirítear an tAcht um Shaoráil Faisnéise.   
Más mian leat, ar chúis ar bith, nach ndéanfaí an fhaisnéis a thugann tú don NACD a scaoileadh amach de bharr íogaireacht na faisnéise sin, ní mór duit, agus an fhaisnéis sin á cur ar fáil agat, an mian sin a lua go soiléir mar aon leis na cúiseanna a bhaineann íogaireacht leis an bhfaisnéis. Rachaidh an NACD i gcomhairle leat sula ndéanfar cinneadh i dtaca le haon iarratas um Shaoráil Faisnéise a gheofar a bhainfeadh le faisnéis íogair curtha ar fáil agatsa. Cuireann an NACD foirm scaoilte FOI ar fáil le gach iarratas ar thairiscintí a eisítear.
Ról

Is iad seo a leanas príomhfheidhmeanna an NACD:
· Athbhreithniú a dhéanamh ar an acmhainn reatha faisnéise agus taighde 
· Bearnaí inár gcuid eolais agus tuisceana a shonrú 
· Cinntiú go mbaintear úsáid níos fearr as an bhfaisnéis a bhíonn ar fáil ó gach earnáil 
· Anailís agus léirmhíniú a dhéanamh ar thorthaí taighde 
· Freagra a thabhairt ar iarratais an Rialtais taighde a dhéanamh ar shaincheisteanna a bhaineann le beartas 
· Oibriú leis an Rannán um Thaighde ar Mhí-úsáid Drugaí de chuid an Bhoird Taighde Sláinte chun cuidiú le hIonad Cáipéisí Náisiúnta a bhunú 
· Clár taighde agus measúnachta trí bliana a chur i bhfeidhm, dul i gcomhairle le gach gníomhaireacht ábhartha agus dúbláil oibre a sheachaint; comhoibriú agus comhairle a chur ar fáil i dtaca le tionscadail chuí taighde; tionscadail taighde a choimisiúnú 
· Díospóireacht a chothú agus a spreagadh trí thorthaí taighde a scaipeadh. 
Struchtúr Foirne an NACD

Tá foireann bheag ag an NACD atá lonnaithe i dTeach Shíol Bhroin. Ceapadh Stiúrthóir agus Taighdeoir mar aon le hArd-Oifigeach Feidhmiúcháin agus Oifigeach Cléireachais a fuarthas ar iasacht ón Roinn Gnóthaí Pobail, Tuaithe agus Gaeltachta.
Stiúrthóir 
Ms Mairead Lyons
Rúnaíocht
An tUas. Alan Gaffney, Ms Mary Jane Trimble
Taighdeoir
An Dr Gemma Cox 
Struchtúr Ballraíochta an NACD

Léiríonn ballraíocht an NACD raon na bpeirspictíochtaí éagsúla atá le fáil i réimse na mí-úsáide drugaí. Fónann na baill ar chuireadh ón Aire Stáit ar a bhfuil an fhreagracht as an Straitéis Náisiúnta Drugaí agus baineann siad leis na hearnálacha reachtúla, pobail, deonacha agus taighde acadúil mar aon le hionadaíocht shinsearach ó Ranna ábhartha Rialtais.
Baill Choiste an NACD

An Cathaoirleach
An Dr Des Corrigan, Scoil na Cógaisíochta, Coláiste na Tríonóide

An Leas-Chathaoirleach
An Dr Mary Ellen McCann, Ceapachán Acadúil

An Dr Joe Barry, Ceapachán Acadúil
Ms Jackie Blanchfield, An Líonra Deonach Cóireála Drugaí (VDTN)

An tUas. Willie Collins – HSE Limistéar an Deiscirt

An tUas. Michael Conroy, An tAonad um Straitéis Drugaí, An Roinn Gnóthaí Pobail, Tuaithe agus Gaeltachta  
Ms Maria Corrigan, Síceolaí Clinic, St John of Gods, Seirbhísí Menni 

An tUas. Joseph Doyle, Comhordaitheoir na Straitéise Náisiúnta Drugaí d’Fheidhmeannacht na Seirbhíse Sláinte

Ms Sunniva Finlay, Earnáil an Phobail 
An tUas. John Garry,  An Roinn Dlí agus Cirt, Comhionannais agus Athchóirithe Dlí 
Ms Mairéad Kavanagh, An Líonra Deonach Cóireála Drugaí (VDTN)

An Dr Eamon Keenan, Síciatraí Comhairleach, HSE Limistéar an Iardheiscirt

An Dr Jean Long, An tAonad um Thaighde Drugaí agus Alcóil, An Bord um Thaighde Sláinte 
An tUas. David Moloney, An Roinn Sláinte agus Leanaí

An Ceannfort. Barry O'Brien, Aonad Náisiúnta Drugaí an Gharda Síochána
An tUas. Liam O'Brien, Earnáil an Phobail

Ms Patricia O'Connor, Foireann na Straitéise Náisiúnta Drugaí

Ms Mary O’Shea, Cumann Comhairleoirí Alcóil agus Andúile na hÉireann (IAAAC)

An Dr Máirín O'Sullivan, An Roinn Oideachais agus Eolaíochta

Cathaoirligh na bhFo-Choistí

I dteannta Choiste an NACD, tá 5 fhochoiste faoina n-eagraítear clár oibre an NACD. 
	Fochoiste
	An Cathaoirleach

	Iarmhairtí
	An tUas. Liam O’Brien

	Luathrabhadh/Treochtaí Nua (EWET)
	An tUas. David Moloney

	Leitheadúlacht
	An Dr Des Corrigan

	Cosc
	An Dr Mary Ellen McCann

	Cóireáil
	An Dr Éamon Keenan


Tábla Bhallraíocht na bhFochoistí

	An Dr Mary Ellen McCann
	Ceapachán Acadúil

	An Dr Joe Barry
	Ceapachán Acadúil

	An tUas. John Garry
	An Roinn Dlí agus Cirt, Comhionannais agus Athchóirithe Dlí

	An tUas. Willie Collins
	HSE Limistéar an Deiscirt

	An tUas. Michael Conroy
	DSU, An Roinn Gnóthaí Pobail, Tuaithe agus Gaeltachta

	Ms Maria Corrigan
	St John of Gods, Seirbhísí Menni 

	Ms Mary O’Shea
	IAAAC

	Ms Mairéad Kavanagh
	VDTN

	An Dr Eamon Keenan
	HSE Limistéar an Iardheiscirt

	An tUas. David Moloney
	An Roinn Sláinte agus Leanaí

	An tUas. Joseph Doyle
	Feidhmeannacht na Seirbhíse Sláinte 

	An Ceannfort Barry O'Brien
	NDU an Gharda Síochána

	An tUas. Liam O'Brien
	Earnáil an Phobail

	Ms Patricia O'Connor
	NDST

	An Dr Máirín O'Sullivan
	An Roinn Oideachais agus Eolaíochta

	Ms Sunniva Finlay
	Earnáil an Phobail

	An Dr Jean Long
	An Bord Taighde Sláinte

	An tUas. Gabriel Staunton
	DSU, An Roinn Gnóthaí Pobail, Tuaithe agus Gaeltachta

	An tUas. Gerry Hayes
	An Roinn Dlí agus Cirt, Comhionannais agus Athchóirithe Dlí

	Ms Pauline Leavy
	UCD

	Garda Bleachtaire Pat Davis
	NDU an Gharda Síochána

	Ms Siobhan Stokes
	An tSaotharlann Stáit

	An Dr Daniel O'Driscoll
	An Roinn Dlí agus Cirt, Comhionannais agus Athchóirithe Dlí

	Ms Noreen Quinn 
	An Roinn Sláinte agus Leanaí

	Ms Ayna Pierce
	An Rannán Tocsaineolaíochta, Ospidéal Beaumont 

	An tUas. Eddie Arthurs
	DSU, An Roinn Gnóthaí Pobail, Tuaithe agus Gaeltachta

	An tUas. Bobby Smith
	HSE, Limistéar an Iardheiscirt

	Ms Jean Burdette
	Bord an Lárionaid Chóireála Drugaí

	An tUas. Padraig McMahon
	Forfheidhmiú Dlí Drugaí Custaim/Na Coimisinéirí Ioncaim

	An tUas. Michael McDonagh
	An Clár Feasachta Drugaí, Crosscare

	Ms Mary Johnston
	Fóram Oideachais na nOibrithe Drugaí

	Ms Cathy Lyons
	An Roinn Sláinte agus Leanaí

	Ms Ruby Morrow
	CICE Ráth Maoinis

	An Dr Ide Delargy
	Dochtúir Teaghlaigh

	Ms Frances Nangle-Connor
	Seirbhís Phríosúin na hÉireann

	Ms Linda O’Rourke
	DSU, An Roinn Gnóthaí Pobail, Tuaithe agus Gaeltachta
	
	
	
	
	[image: image76.png]



	[image: image77.png]





Obair an NACD

Réamhrá

Bunaíodh an NACD i mí Iúil 2000 faoi choimirce na Roinne Turasóireachta, Spóirt agus Áineasa. An aidhm atá leis ná comhairle a chur ar an Rialtas maidir le leitheadúlacht, cosc, cóireáil/athshlánú agus iarmhairtí mí-úsáid drugaí in Éirinn, bunaithe ar anailís ar thorthaí taighde agus ar fhaisnéis a bhíonn ar fáil. Ó mhí an Mheithimh 2002, tá an NACD faoi choimirce na Roinne Gnóthaí Pobail, Tuaithe & Gaeltachta.
Bunaíodh an NACD tar éis dhá bhliain a caitheadh á fhorbairt, tréimhse inar tugadh grúpa eatramhach le chéile chun moltaí a dhéanamh agus chun clár oibre trí bliana taighde agus measúnachta a chur le chéile. Ghlac an Rialtas leis na moltaí sin agus bunaíodh an NACD chun an clár oibre a chur i bhfeidhm.
Tuairiscíonn an Coiste don Aire Stáit ar a bhfuil an fhreagracht speisialta as an Straitéis Náisiúnta Drugaí. Rinneadh sainordú an NACD a shíneadh go dtí mí Iúil 2008 le go mbeidh sé ag teacht leis an Straitéis Náisiúnta Drugaí 2001-2008 le buiséad €1.3 milliún sa bhliain léi. Tá ceithre phríomhghné sa Chlár Oibre do 2005/2008:
· Taighde coimisiúnaithe 
· Taighde Deontaschúnta 
· Taighde intí 
· Cumarsáid 
Céard a dhéanann an NACD? 
Is obair ríthábhachtach é faisnéis a bhailiú, eolas a fhorbairt agus tuiscint a chothú ar an gcúis a mbíonn fadhbanna drugaí ag daoine faoi leith agus nach mbíonn ag daoine eile. Ní mór don NACD an t-eolas a bheith aige maidir lena bhfuil le déanamh, cén uair ba chóir é a dhéanamh agus cén chaoi ar chóir é a dhéanamh má tá an NACD chun dul chun leasa daoine a bhíonn buailte ag fadhb na ndrugaí.
Bhunaigh an NACD struchtúr fochoistí chun éascaíocht a dhéanamh d‘fhorbairt agus do chur i bhfeidhm a chláir oibre. Tá na fochoistí sin liostaithe anseo thíos:
· Iarmhairtí: Tionchar úsáid na ndrugaí ar dhaoine aonair, ar theaghlaigh agus ar phobail. 
· Luathrabhadh & Treochtaí Nua: Nasctha leis an EMCDDA, tugann sé rabhadh dúinn maidir le drugaí nua sintéiseacha agus déanann sé monatóireacht ar threochtaí úsáide drugaí. 
· Leitheadúlacht: Cá mhéad duine a úsáideann drugaí, na cineálacha drugaí, aois na n-úsáideoirí, na ceantair i gceist. 
· Cosc: Gníomhaíochtaí atá dírithe ar úsáid drugaí a laghdú i measc an phobail i gcoitinne agus i measc pobail faoi leith 
· Cóireáil/Athshlánú: Gníomhaíochtaí atá dírithe ar iompraíocht a athrú nó a leasú chun úsáid agus dochar drugaí a laghdú, agus chun cosc a chur ar dhaoine athiompú ar úsáid drugaí 
Conas a dhéanann sé a chuid oibre?

Bailíonn NACD eolas tríd an gcaidreamh atá aige le raon gníomhaireachtaí agus soláthróirí seirbhíse i réimse na handúile drugaí, trí thaighde a choimisiúnú agus trí thaighde a dhéanamh intí é féin. Tá 7 gcéim sa phróiseas coimisiúnúcháin 1) aontaímid ar ábhar an taighde, 2) aontaímid ar an dearadh/modheolaíocht is fearr a oireann don ábhar sin, 3) ullmhaímid cáipéis tairisceana, 4) eisímid glaoch ar thairiscintí, 5) dámhaimid an conradh, 6) aontaímid ar cháipéis cuspóirí an tionscadail, 7) tugaimid aghaidh ar aon choinbhleachtaí leasanna a bheadh ann.  Ach an taighde a bheith tugtha chun críche, cuireann an taighdeoir tús le próiseas dréachtaithe tuairisce dá bhfeidhmíonn an NACD nó foghrúpa ainmnithe mar phiar-athbhreithnitheoirí d’fhonn chaighdeán na cáipéise agus na dtorthaí a dheimhniú. Cuirtear dréacht-tuairisc deiridh faoi bhráid an NACD ansin agus caitheann sé roinnt ama á meá agus á meas. Braitheann fad an ama sin ar mhéid na hoibre agus ar chastacht an ábhair.  Aontóidh an NACD ar mholtaí ansin le cur faoi bhráid an Rialtais agus leis sin cuirtear tús leis an bpróiseas foilsiúcháin. Ní dhéantar gach tuairisc a fhoilsiú agus braitheann an foilsiú sin ar roinnt cúinsí, eadhon an bhfuil eolas nua sa tuairisc, an ann dó díreach le haghaidh plé inmheánach maidir le cúrsaí pleanála nó an bhfuil laigí nó lochtanna modheolaíochta nó anailíse ag baint leis an taighde. Is mian leis an NACD a oiread tuairiscí a fhoilsiú agus is féidir bunaithe ar an taighde a ndéanann sé coimisiúnú air le gur féidir an taighde sin a scaipeadh ar an bpríomhlucht leasa sa Rialtas. Déanann an NACD obair nach beag chun torthaí a chuid taighde a scaipeadh trí phreasráitis, seimineáir eolais agus comhdhálacha.
Aicmí na dTaifead atá inár seilbh againn

· Miontuairiscí chruinnithe an NACD

· Nótaí ó chruinnithe na bhfochoistí

· Comhaid Soláthair

· Conarthaí a dámhadh

· Comhaid na dtionscadal taighde, litríocht/fianaise a bailíodh,

· Riarachán ginearálta

Pointí Teagmhála

An Coiste Comhairleach Náisiúnta Drugaí

Urlár 3

Teach Shíol Bhroin

Bóthar Shíol Bhroin

Droichead na Dothra

Baile Átha Cliath 4

Teil 01 667 0760 

Facs 01 667 0828 

Ríomhphost info@nacd.ie 

Láithreán gréasáin www.nacd.ie
Rialacha agus Cleachtais an NACD

1.  Ról & Feidhmeanna an Choiste

Cheadaigh an Rialtas bunú an Choiste Chomhairligh Náisiúnta Drugaí ar dtús ar bhonn neamhreachtúil ar feadh trí bliana dar tús Lúnasa 2000 agus rinneadh é sin a shíneadh go dtí 2008 ina dhiaidh sin. Tá an Coiste freagrach as taighde agus eolas ar mhí-úsáid drugaí in Éirinn. Tá cuntas thíos ar fheidhmeanna agus clár oibre an Choiste. 
2. Ballraíocht an Choiste
Is éard atá sa Choiste, a bhfuil Cathaoirleach agus 18 ngnáthbhall aige, ná ionadaithe ón earnáil dheonach agus phobail, ó Ranna Rialtais, ó ghníomhaireachtaí Stáit agus ó leasanna acadúla agus taighde. Líonfar folúntais a thiocfaidh chun cinn i rith théarma an choiste ar an mbonn céanna is a líonadh an chéad lá riamh iad.  
3. Cruinnithe an Choiste

Tagann an Coiste le chéile go rialta de réir mar a chinneann na baill ach níos minice ná 6 huaire sa bhliain ar chaoi ar bith. Seachtar ball an córam atá leagtha síos le haghaidh chruinnithe an Choiste. Cé gurb é gnáthchleachtas an Choiste cinneadh a dhéanamh trí theacht ar chomhaontú, bíonn vóta réitigh ag an gCathaoirleach.  Is ar chinntí amháin a dhéanann miontuairiscí an chruinnithe cuntas, den chuid is mó, ach le comhaontú an Choiste is féidir an chúis a bhíonn le vóta baill i dtaca le ceist faoi leith a thaifeadadh sna miontuairiscí.
4. Foireann an Choiste
Tá foireann riaracháin a bhfuil eolas agus taithí áirithe acu ar fhadhb na ndrugaí ar iasacht ag an gCoiste ón Roinn Gnóthaí Pobail, Tuaithe agus Gaeltachta.  Cibé foireann speisialtachta a bhíonn de dhíth, déantar iad a cheapadh trí chomórtas poiblí agus bíonn coinníollacha ceapacháin agus seirbhíse na mball foirne sin faoi réir cheadú na Roinne. Aontaíonn an Coiste leibhéal foirne an Choiste laistigh de shrianta an Bhuiséid a bhíonn ceadaithe ag an gCoiste i gcomhairle leis an Roinn Gnóthaí Pobail, Tuaithe agus Gaeltachta agus leis an Aire Stáit ar a bhfuil an fhreagracht as an Straitéis Náisiúnta Drugaí. 
5. Fochoistí agus Grúpaí Oibre 

Bhunaigh an Coiste fochoistí chun cuidiú leis an gCoiste agus chun comhairle a chur air i dtaca lena chuid feidhmeanna a dhéanamh. I gcásanna áirithe, féadfaidh an Coiste, ina iomláine, cuireadh a thabhairt do dhaoine eile, nach baill an Choiste iad, bheith ar fhochoiste.   
6. Plean, Buiséad agus Maoiniú

Chuir an Coiste dréachtphlean agus buiséad trí bliana le chéile ar dtús le cur faoi bhráid an Aire Stáit ar a bhfuil an fhreagracht as an Straitéis Náisiúnta Drugaí, i gcomhairle leis an Roinn Gnóthaí Pobail, Tuaithe agus Gaeltachta agus glacadh san áireamh sainordú agus freagracht níos leithne na Roinne maidir le cúrsaí riaracháin agus buiséid.  Leag an dréachtbhuiséad amach, faoi cheannteidil chuí, caiteachas iomlán beartaithe an Choiste in aghaidh na bliana. Déantar an Plean agus an Buiséad a thabhairt cothrom le dáta gach bliain.
Cuireann an Roinn Gnóthaí Pobail, Tuaithe agus Gaeltachta buiséad bliantúil €1.3m i leataobh le haghaidh fheidhmiú an Choiste faoi réir cistí a bheith á gcur ar fáil chuige sin ag an Oireachtas.  Glanann an maoiniú sin costais iomlána an Choiste. 
7.  Rúndacht 

Tá gach páipéar, lena n-áirítear miontuairiscí, a bhaineann le gnó an Choiste faoi rún ag baill agus ag foireann an Choiste. Ach amháin má bhíonn sé d’údarás ón gCoiste acu, ba chóir do bhaill diúltú ráiteas a dhéanamh le tríú páirtithe, lena n-áirítear na meáin, i dtaca le plé a bhaineann le gnó an Choiste.   Foilseofar tuairiscí, lena n-áirítear Tuarascáil Bhliantúil, arna nglacadh ag an gCoiste, ach a ndéanfaidh an Rialtas iad a mheas.  Féadfar ailt in irisí aitheanta eolaíochta, a eascraíonn as obair a choimisiúnaíonn nó a thionscnaíonn an Coiste, a fhoilsiú le réamhchead an Choiste ar an gcoinníoll go dtugtar aitheantas i gcónaí don tacaíocht ón gCoiste agus gur léir nach gá gurb ionann aon tuairim a nochtar iontu agus tuairimí an Choiste. Déileáiltear le húinéireacht agus cóipcheart ábhar taighde a choimisiúnaíonn an Coiste ag leibhéal conartha aonair.
8.  Coinbhleacht leasanna 

D’fhéadfadh coinbhleacht leasanna a bheith i gceist sa chás go bhféadfadh leasanna pearsanta nó eile bhall an Choiste nó ceann dá chuid Fochoistí cur isteach ar an bplé nó ar an gcinneadh a dhéanfadh sé/sí mar bhall an Choiste nó an Fhochoiste sin. Ba chóir do bhaill, dá bhrí sin, gan a bheith i láthair agus plé nó cinneadh á dhéanamh ag an gCoiste ar ábhar a bhfuil leas acu (seachas leas mar bhall an Choiste) nó ag duine/daoine eile a bhaineann leo ann. Ba chóir, go háirithe, do bhall an Choiste nó Fochoiste a chreideann gur dócha go mbeadh baint acu le cuibhreannas a bheadh ag déanamh tairisceana ar obair a bheadh á coimisiúnú ag an NACD é sin a chur in iúl don chathaoirleach agus gan bheith i láthair ag aon phlé a bhainfeadh leis an togra nó an tairiscint ar dócha go ndéanfaí tairiscint ina leith.  Sa chás gur ghlac ball páirt i bplé a bhain le coimisiúnú oibre ag aon Fhochoiste nó ag an gCoiste féin, ní cheadaítear dó/di sin aon bhaint a bheith acu ina dhiaidh sin le tairiscint a dhéanfaí ar an obair sin. 
9. An tAcht um Shaoráil Faisnéise 

Tá gach cáipéis agus ábhar a bhaineann leis an gCoiste faoi réir an Achta um Shaoráil Faisnéise 1997 agus caitear le gach iarratas faoi fhorálacha an Achta. 
10. Cuntais Bhliantúla agus Tuarascáil Bhliantúil

Cuireann an Coiste Tuarascáil Bhliantúil le chéile le cur faoi bhráid Choiste na Comhaireachta tríd an Aire Stáit ar a bhfuil an fhreagracht as an Straitéis Náisiúnta Drugaí. 
Cuireann an Coiste cibé eolas a bheadh de dhíth ar an Aire Stáit ar a bhfuil an fhreagracht as an Straitéis Náisiúnta Drugaí i dtaca leis an gCoiste féin ar fáil freisin.

11. Saoráidí

Cuireann an Roinn Gnóthaí Pobail, Tuaithe agus Gaeltachta spás oifige agus seirbhísí tacaíochta eile ar fáil don Choiste. Clúdaíonn buiséad bliantúil an Choiste na costais a bhaineann leis na saoráidí sin. 
12. Páipéar Ceannteidil, Lógó & Láithreán Gréasáin 

D’fhonn aitheantas a bhaint amach dó féin, tá páipéar ceannteidil eagraithe ag an gCoiste ar a bhfuil a lógó féin. Tá láithreán gréasáin dá chuid féin ag an gCoiste freisin.  
13. Comhairligh a cheapadh 

Cuireadh painéal comhairleach ar bun.  Iarrtar ar thaighdeoirí agus ar eagraíochtaí taighde tairiscintí a dhéanamh, nuair is cuí, ar phíosaí éagsúla taighde a mbíonn an Coiste ag tabhairt fúthu.   Déantar an painéal sin a thabhairt cothrom le dáta ó am go chéile.  
14. Costais an Choiste agus na mball foirne

Nuair is cuí, íoctar costais taistil agus chothabhála le baill an Choiste agus le baill foirne de réir fhorálacha ginearálta na seirbhíse poiblí.

15. Poiblíocht 

Feidhmíonn Cathaoirleach an Choiste agus/nó baill eile an choiste, arna n-ainmniú ag an gCoiste, mar urlabhraí don Choiste i leith a shainfheidhmeanna agus a chláir oibre.

16. Athbhreithniú ar Shocruithe

Féadfar athbhreithniú a dhéanamh ar na socruithe seo tráth ar bith ach a n-iarrfadh an Coiste, an tAire Stáit, nó an Roinn Gnóthaí Pobail, Tuaithe agus Gaeltachta a leithéid.

Clár Oibre 2005-2008

Ach a ndearna Talbot Associates athbhreithniú neamhspleách ar an NACD in 2004 thar ceann na Roinne Gnóthaí Pobail, Tuaithe agus Gaeltachta, moladh go leanfadh an NACD ar aghaidh lena ról reatha agus go gcoinneofaí an stádas reatha a bhí aige maidir le heolas ar dhrugaí agus an timpeallacht beartais in Éirinn.  Rinne Coiste an NACD comhaontú ar phríomhspriocanna agus cuspóirí don NACD sa tréimhse 2005 -2008 
Ar na cuspóirí sonracha sin tá: 
Taighde Coimisiúnaithe

An clár aontaithe taighde choimisiúnaithe a thabhairt chun críche laistigh den tréimhse ceithre bliana 

· Taighde ar conradh a thabhairt chun críche 
· Leanúint ar aghaidh le hobair reatha/dul siar ar an obair sin 
· Taighde nua 
Taighde Deontaschúnta
· Tacú tuilleadh leis an scéim deontas taighde na hearnála pobail/deonaí 
· Tacú le tionscadail taighde an Tascfhórsa Réigiúnaigh Drugaí/Tascfhórsa Áitiúil Drugaí nuair is féidir sin 
Taighde intí 
· Córas píolótach um Monatóireacht Treochtaí Drugaí a chur i bhfeidhm, athbhreithniú a dhéanamh ar thorthaí agus tuairisciú ar an bhféidearthacht é a chur i bhfeidhm iomlán. 
· Dhá pháipéar eolais a chur le chéile in aghaidh na bliana ar thopaicí ábhartha sonracha 
Cumarsáid
· Straitéis chumarsáide a fhorbairt agus a chur i bhfeidhm, a chumhdódh: 
An clár taighde a chur chun cinn i measc an phríomhlucht leasa, i.e. iadsan a chothaíonn, a dhéanann nó a mhaoiníonn taighde a bhaineann le drugaí 
Díospóireacht a chothú trí thorthaí taighde a scaipeadh 
· An clár aontaithe foilseachán a thabhairt chun críche laistigh de thréimhse ceithre bliana 
· Meamram Tuisceana a bhunú leis an ADRU lena n-áirítear bunachar sonraí a bhaineann le taighde ar dhrugaí a bhunú 
· Caidreamh níos fearr a chothú le Foireann na Straitéise Náisiúnta Drugaí. 
Is féidir tuilleadh eolais a fháil ón Progress Report July 2000 to July 2003 agus ón NACD Business Plan 2005-2008.
Maoiniú Taighde
Cuireann an NACD maoiniú ar fáil don taighde ar dhá bhealach. 
Tairiscintí i leith Taighde

Mar chuid dá chlár oibre déanann an NACD coimisiúnú ar thaighde, agus treoirlínte soláthair phoiblí na Roinne Gnóthaí Pobail, Tuaithe agus Gaeltachta á leanúint aige. Tá liosta iomlán na n-iarratas ar thairiscintí taighde, idir chinn reatha agus chinn roimhe seo, le fáil sa mhír Maoiniú Taighde ar láithreán gréasáin an NACD.
Scéim Deontas Taighde na hEarnála Pobail agus Taighde

Seoladh Scéim Deontas Taighde na hEarnála Pobail agus Taighde in 2001 agus é mar aidhm aige taighde pobalbhunaithe ar dhrugaí a chothú. Chun níos mó eolais a fháil ar na deontais féach sa mhír ar dheontais ar láithreán gréasáin an NACD.
Beartas an NACD i leith Foilseachán 
Is mian leis an NACD tacú le foilseacháin acadúla mar chuid dá chuspóir acmhainn taighde a chothú i réimse na ndrugaí agus na handúile. Creidimid go bhfuil sé tábhachtach, áfach, beartais shoiléire a bheith ann a rialaíonn an tacaíocht sin d’fhoilseacháin atá níos doimhne ná gnáthphróiseas foilsiúcháin an NACD a ndearnadh cur síos air roimhe seo. 
Déanfaidh téarmaí agus coinníollacha ginearálta conarthaí a eiseoidh an NACD tagairt do chúrsaí cóipchirt mar a leagtar amach thíos. Tá sé i gceist go mbeidh an cháipéis seo ag cur leis na téarmaí agus coinníollacha a leagtar amach i gconarthaí seachas bheith ina n-áit.  Déanfar rúndacht maidir le sonraí agus/nó faisnéis faoi leith a shainiú tráth pléite an chonartha.
Is leis an NACD, agus leis amháin, gach cóipcheart agus gach ceart eile i leith na Tuairisce Deiridh arna hullmhú ag an Taighdeoir fearacht gach tuairisc eatramhach agus cáipéis agus ábhar eile arna gcruthú ag an Taighdeoir agus é nó í i mbun a chuid nó a cuid dualgas anseo thíos. D’fhonn éifeacht a thabhairt don mhéid sin, beireann an Taighdeoir don NACD le ráthaíocht lánteidil an cóipcheart ina iomláine mar aon le gach teideal cirt eile agus leas de chineál ar bith, bíodh sin dílsithe nó teagmhasach, a bhaineann le táirgí sheirbhísí an Taighdeora anseo thíos lena n-áirítear an cóipcheart agus gach teideal cirt agus leas eile a bhaineann le haon ábhar liteartha nó cóipchirt eile  scríofa ag an Taighdeoir nó le cuidiú an Taighdeora roimh an dáta anseo nó i ndiaidh an dáta sin (lena n-áirítear ar an sannadh sin sannadh reatha de chóipcheart amach anseo ó am go chéile) an céanna A THEACHTADH don NACD ar fud na cruinne chun críche gach cuspóra agus do thréimhse iomlán an chóipchirt agus gach athnuachana agus fairsingithe ar an gcóipcheart sin agus ina dhiaidh sin de shíor. Tabharfaidh an Taighdeoir freisin faoi cibé gníomh agus cáipéis a éileoidh an NACD ó am go chéile d’fhonn an cóipcheart agus gach ceart eile, a luaitear leis seo go ndámhfar ar an NACD iad, a dhílsiú san NACD nó a dhearbhú tuilleadh don NACD.
Comhaontaíonn an Taighdeoir nach bhfuil aon cheart ná leas, bíodh sin dlíthiúil nó tairbhiúil, ag a chuid nó a cuid fostaithe agus fochonraitheoirí faofa in aon chóipcheart nó in aon chearta eile maoine intleachtúla a d’fhéadfadh eascairt as feidhmiú na Seirbhísí. Sa chás, i dtaca le feidhmiú dhualgais an Taighdeora faoin gComhaontú seo, go gcruthóidh nó go bhforbróidh duine ar bith dá chuid nó dá cuid fostaithe aon ábhar nó tuairim ar féidir cóipcheart, cosaint nó clárú dearaidh nó paitinne nó aon chosaint nó clárú den tsamhail sin a dhéanamh ina leith, cuirfidh an Taighdeoir an NACD ar an eolas i scríbhinn láithreach. Déanfaidh an Taighdeoir, agus tabharfaidh sé nó sí chun críche go ndéanfaidh a chuid nó a cuid fostaithe, gach cúnamh réasúnach a thabhairt don NACD arna iarraidh ag an NACD chun clárú na gceart sin a fháil in ainm an NACD ar an gcoinníoll má thabhaíonn an Taighdeoir speansais-as-póca agus é nó í ag comhlíonadh alt 7 (b) seo go ndéanfaidh an NACD na speansais sin a aisíoc. 
Seo a leanas clásal 7 de na Rialacha Nóis Imeachta a bhaineann le rúndacht agus a rialaíonn foilseacháin:

Tá gach páipéar, lena n-áirítear miontuairiscí, a bhaineann le gnó an Choiste faoi rún ag baill agus ag foireann an Choiste.    Ach amháin má bhíonn sé d’údarás ón gCoiste acu, ba chóir do bhaill diúltú ráiteas a dhéanamh le tríú páirtithe, lena n-áirítear na meáin, i dtaca le plé a bhaineann le gnó an Choiste.   Foilseofar tuairiscí, lena n-áirítear Tuarascáil Bhliantúil, arna nglacadh ag an gCoiste, ach a ndéanfaidh an Rialtas iad a mheas.  Féadfar ailt in irisí aitheanta eolaíochta, a eascraíonn as obair a choimisiúnaíonn nó a thionscnaíonn an Coiste, a fhoilsiú le réamhchead an Choiste ar an gcoinníoll go dtugtar aitheantas i gcónaí don tacaíocht ón gCoiste agus gur léir nach gá gurb ionann aon tuairim a nochtar iontu agus tuairimí an Choiste. Déileáiltear le húinéireacht agus cóipcheart ábhar taighde a choimisiúnaíonn an Coiste ag leibhéal conartha aonair.
Is de rogha an NACD féin é taighde a ndéantar coimisiúnú air a fhoilsiú. Mura gcuireann an NACD taighde i gcló ní chiallaíonn sé sin nach féidir páipéir a réiteach lena gcur i gcló in irisí acadúla. Cé go bhfuil seans ann nach dtiocfadh páipéir thaighde chun cinn agus an taighde ar siúl, is dóichí ná a mhalairt go dtiocfaidís chun cinn ach a mbeadh an conradh taighde tugtha chun críche. Chuige sin bíonn gá le beartas i leith foilseachán.
Tuairiscí agus Sonraí a Úsáid 
Gan dochar do ghinearáltacht mhír 8 (f), tabharfaidh an Taighdeoir chun críche nach ndéanfaidh aon Bhall Foirne ná aon fhostaí, seirbhíseach nó gníomhaire de chuid an Taighdeora, sula bhfoilseoidh an NACD an Tuairisc Dheiridh (amhail is go bhféadfadh an NACD an céanna a oiriúnú nó a leasú) aon ráiteas poiblí nó nach scaoilfidh sé nó sí ar shlí eile le tríú páirtí ar bith aon toradh, tátal (cibé réamhthátal nó eile), staitisticí, sonraí nó faisnéis eile nach bhfuil i mbéal an phobail arna dtáirgeadh nó arna gcruthú i bhfeidhmiú na Seirbhísí gan toiliú roimh ré a fháil i scríbhinn ón NACD.  Ach a bhfoilseofar an Tuairisc Dheiridh (agus gan dochar do cheart an NACD i leith an fhoilsiúcháin sin a chur siar, a chur ar athló nó a chur ar ceal) féadfar ailt a eascraíonn as an taighde sin agus/nó as obair eile a coimisiúnaíodh faoi réir seo a fhoilsiú in irisí aitheanta eolaíochta ar an gcoinníoll:
(i) 
go mbeidh ráiteas agus admháil den chineál seo a leanas in aon fhoilseachán den chineál sin:

“Tá an staidéar seo bunaithe ar obair a mhaoinigh an Coiste Comhairleach Náisiúnta Drugaí.  Na tuairimí a chuirtear i láthair sa Staidéar seo, is tuairimí an údair féin iad agus ní gá gurb ionann iad agus tuairimí agus dearcaí an NACD.” 
(ii) gur thug an Taighdeoir don NACD cóip de théacs beartaithe an fhoilseacháin ina iomláine sular cuireadh an téacs sin faoi bhráid an fhoilsitheora ionchais chun críche a athbhreithnithe (agus i gcás ar bith tráth nach lú ná seasca (60) lá roimh dháta an fhoilsithe sin, a ndéanfar an tréimhse sin a laghdú go cúig lá dhéag (15) i gcás foilseachán nach foilseacháin acadúla iad (lena n-áirítear nuachtáin), comhdhálacha, seimineáir agus imeachtaí den tsamhail sin); 


(iii)
nach ndéanfaidh an Taighdeoir i gcás ar bith aon sonraí nó faisnéis a scaoileadh ná a fhoilsiú ná nach dtoileoidh sé nó sí do scaoileadh nó d’fhoilsiú aon sonraí nó faisnéis den chineál sin a d’fhéadfadh bheith ina gcuidiú le duine a ghlac páirt sa taighde a coimisiúnaíodh faoi réir seo a aithint (agus is intuigthe gur tábhachtach go mór leis an NACD príobháid, dínit agus dea-bhail rannpháirtithe an taighde); agus

(iv) 
go ndéanfaidh an Taighdeoir, má iarrtar sin air, gach sonra a bailíodh mar chuid den Staidéar a thabhairt ar ais don NACD ach a dtabharfar na Seirbhísí chun críche.
(v)
D'ainneoin na bhforálacha roimhe seo den mhír 10 seo, nach ndéanfaidh an Taighdeoir aon fhaisnéis a bhaineann leis an staidéar a fhoilsiú nó a scaoileadh chuig tríú páirtí gan cead roimh ré a fháil i scríbhinn ón NACD
Déanfaidh an Taighdeoir de réir cibé forálacha is cuí den Acht um Chosaint Sonraí 1988 agus de réir Rialachán na gComhphobal Eorpach (Cosaint Sonraí) 2001, faoi mar a fhéadfar iad a leasú nó a athsholáthar ó am go chéile agus de réir aon dlíthe cosanta sonraí eile is cuí, agus sonraí á mbailiú agus á stóráil de bhun an Chomhaontaithe seo.

Nós imeachta agus foilseacháin á n-aontú:

Beidh an NACD ag súil le páipéir a fháil le measúnú a dhéanamh orthu sula bhfoilsítear iad.  
Níl an NACD ag iarraidh profaí foilseacháin bheartaithe acadúla a léamh.  Dá bhrí sin, bíonn an t-údar féin freagrach as earráidí agus/nó faillí.  
Is í an institiúid acadúil agus foireann eagarthóireachta na hirise foilsitheoireachta i gceist a bheidh freagrach as deimhniú caighdeáin agus as mí-iompair eolaíochta a rialú (e.g. bradaíl liteartha, falsú sonraí, roghnú míchuí sonraí). Ba chóir sásraí éifeachtacha a bheith ag an gComhlacht Taighde chun mí-iompar eolaíochta a aithint mar aon le nósanna imeachta comhaontaithe follasacha chun líomhaintí maidir le mí-iompar den chineál sin a imscrúdú.
Sa chás gur conraitheoir neamhspleách é/í an t-údar foilsithe agus nach bhfuil baint aige/aici le foras acadúil, ba chóir dó/di a léiriú go soiléir cé na sásraí éifeachtacha atá aige/aici chun glacadh le líomhaintí maidir le mí-iompar agus na líomhaintí sin a imscrúdú.

Maidir le gach léacht poiblí agus/nó foilseachán a dhéanann taighdeoir ar ábhar a eascraíonn as obair a choimisiúnaíonn an NACD agus go bhfuil réamhchead an NACD ann d’fhoilsiú an ábhair sin, ba chóir aitheantas a thabhairt don mhaoiniú a fuarthas mar aon leis an séanadh thíos a bheith ag gabháil leis:

“Tá an staidéar seo bunaithe ar obair a mhaoinigh an Coiste Comhairleach Náisiúnta Drugaí faoin bPlean Forbartha Náisiúnta 2000-2006. Na tuairimí a chuirtear i láthair sa staidéar seo, is tuairimí an údair féin iad agus ní gá gurb ionann iad agus tuairimí agus dearcaí an Choiste Chomhairligh Náisiúnta Drugaí.”

